
Surah 025: Al-Furqan - سورة الفرقان 

 

 بسم الله الرحمن الرحيم                                                                
[25:0] Bismi ALLAH, Alrahman, Alrahim. 

 

 

 

[25:1] Albarka ta tabbata ga wanda Ya saukar da Littafin Dokoki zuwa ga 

bawanSa, domin ya kasance mai gargadi ga dukan talikai.  

 

 

[25:2] Wanda Yake da mulkin sammai da qasa. Kuma bai taba haihuwa ba, 

kuma abokin tarayya bai kasance a gare Shi ba a cikin mulkinSa. Ya halitta 

dukan kowane abu daidan auni; sa'an nan Ya qaddara kome daidai.* 

 

*25:2 Idan muka harba ‘yan saman jannati zuwa sararin sama, sai mu auna 

daidan adadin abincinsu, da ruwa, da iskan shaqa, da wadansu abubuwan da 

za su buqata a duk lokacin tafiyarsu. Ta haka ne, Allah Ya harbo mu zuwa 

wannan sararin sama – muke kan girjin saman jannati duniya – kuma Ya 

tsara mana dukan tanadarwa masu sabuntawa ko maimaitawa, gare mu da 

wadansu halittu, tsari na qwarai. Alal misali, dankantakar halitta tsakaninmu 

da shuke-shuke; muna amfani da iskar shaqa wanda suke fitarwa ta hanyan 

kimiyan hasken rana da ke gudana wurin sarrafa kuzari daga shuke-shuke, 

alhali su kuma suna amfani da iskan da muke fitarwa wurin nufashi watau 

iskan fitarwa.  
 



 

[25:3] Amma duk da haka, suka sanya abubuwan bautawa, baicin Shi, abin 

da ba su yin halittar kome - alhali su ne ake halittawa - kuma ba su da iko 

su cutar da kansu, ko su amfani kansu, kuma ba su da ikon mutuwa, ko na 

rayuwa, kuma ba su da ikon tayarwa.  
 

 

Kafirai Sun Mayar Da Martani Na 

Shifran Riyadiyah 

 

[25:4] Wadanda suka kafirta suka ce, "Wannan ba kome ba ne sai qiron 

qarya da ya kawo, kuma da taimakon wadansu mutane.” To, sun furta 

maganar zalunci da karkacewar magana.  

  
 

 

[25:5] Kuma suka ce, "Tatsuniyoyi ne na zamanin da, ya rubuta; an shibta 

su ne a gare shi safe da yamma."* 

 

*25:5 Sahaban Muhammad sun san cewa shi ba jahilin mutum ba ne, kuma 

ya iya karatu da rubutu; shi ne ya rubuta ayoyin Allah da hannunsa (dubi 

shafi 28). 



 

 

[25:6] Ka ce, "An saukar da wannan daga Masanin asirin* abin da ke cikin 

sammai da qasa. Shi ne Mai gafara, Mafi, jin qai." 

 

*25:6 Mu’ujizan shifran riyadiyan Alqur’ani, wanda babu gardama a kansa, 

kuma mai ba da amsa ga abin da kafirai ke fada, ya kasance a kiyaye na 

gaibu har shekaru 1400. Manzon Allah na Wa’adi aka qaddara ya zo ya 

bayyana shi da iznin Allah (shafi 1, 2, & 26). 

  
 

 

Halin Furcin Kafirai 

 

[25:7] Kuma suka ce, "Me ya sa wannan manzo yake cin abinci, kuma yana 

zuwa kasuwa? Don me ba a saukar da mala'ika zuwa gare shi ba, domin ya 

kasance mai gargadi tare da shi!” 

 

  

 

[25:8] "Ko kuwa, “Idan da za ba shi dukiya mai yawa!” Ko kuwa, “Idan da 

zai mallaki wata gona, wanda zai ci daga gare ta!" Kuma azzalumai suka ce, 

"Ba kowa kuke bi ba illa mutum masihircci."  
 



 

[25:9] Ka lura yadda suke ta kiranka da sunaye iriri, kuma yadda wannan ya 

haddasa suka bata, wanda ba za su iya dawowa su bi tafarki ba.  
 

 

[25:10] Albarka ta tabbata ga wanda idan Ya so, zai baka mafi alheri abin da 

suke tambaya – gonaki da qoramu na gudana daga qarqashinsu, kuma Ya 

baka manyan gidaje masu qasaita.  
 

 

Ainihin Dalili 

 

[25:11] A'a, sun qaryata game da Sa'a (Ranar Alqiyamah), alhali kuwa Mun 

shirya wa wadanda suka kafirta da sa’a wuta mai tsanani. 

  
 

 

. 

Azaba Ga Kafirai 

 

[25:12] Idan ta gan su daga nesa, sai su ji sautin fushi da wani ruri nata. 

 

  
 



 

[25:13] Kuma idan an jefa su a cikinta, ta wani wuri mara-fadi, da dukan 

mari, sai su furta nadama. 

  

 

[25:14] Ba za ku furta nadama guda ba, a rannan; za ku sha wuya ta 

hanyan nadama masu yawa.  
 

 
 

Lada Ga Salihai 

 

[25:15] Ka ce, "Shin, wannan ne mafi alheri, ko kuwa Aljannar dawwama 

wadda aka yi wa'adi ga masu taqawa? Ta zama sakamakon da suka 

cancanta; da makoman cancanta na ainihi."  
 

 

[25:16] "Suna da kome da suke bukata a cikinta, na dauwama. Wannan ne 

wa'adi Ubangijinka wanda babu makawa."  
 

 



[25:17] Kuma ranar nan da zai tara su, tare da abin da suke bauta wa, 

baicin ALLAH zai ce, "Shin ku ne kuka batar da bayiNa, ko kuwa su ne suka 

bata da kansu?"  

 

 

[25:18] Za su ce, "Tsarki ya tabbata a gare Ka, bai kasance alheri ba a gare 

mu, mu sanya majiɓinta, baicinKa, Amma Ka bar su, suka more, tare da 

iyayensu; abin da ya haddasa, har suka manta da tunatarwa, kuma suka 

kasance mutane halakakku."  
 

 

[25:19] Sun qaryata game da saqon da kuka ba su,saboda haka ba za ku iya 

kare su ba daga azaban da suka jawo wa kansu, kuma ba ku iya taimakonsu 

ba ko ta wace hanya. Kuma wanda ya yi zalunci a cikinku za Mu ɗandana 

masa azaba mai tsanani.  
 

 

Manzanni Mutane Ne Kawai 



[25:20] Ba Mu aika da wasu manzanni ba, a gabaninka, wanda ba su cin 

abinci ba, kuma suna zuwa cikin kasuwa ba. Kumar ta haka muke jarraba ku 

da juna; shin, za ku kasance masu yin haquri? Ubangijinku Ya kasance Mai 

gani ne. 

  
 

 

[25:21] Wadanda ba su fatan haduwa da Mu, sun ce, "Idan da za saukar 

mana da mala’iku, ko kuwa mu ga Ubangijinmu (da mun yi imani)!" Lalle ne, 

sun aikata babban girman kai a cikin rayukansu, kuma suka yi babban sabo.  
 

 
 

[25:22] A ranar da suka ga mala’iku, ba zai zama labari mai kyau ba ga 

masu laifi; za su ce, “Yanzu, ga shi an tsare mu ba mafita.”  

 
 

 

[25:23] Za Mu dubi duk ayyukan da suka yi, sa’annan mu mai da su banza. 

  
 

 
 

[25:24] Ma'abuta Aljanna a ranar nan su ne mafi alheri; za su ji labarai mafi 

kyau.  
 



 

[25:25] A ranar, sama za ta tsage, zuwa ga manyan gizagizai, kuma 

mala’iku za su sauko da yawan nunkin ba nunki. 

  
 

 

[25:26] Mulki a ranar nan, na gaskiya, yana ga Mai rahamah. Kuma ya zama 

yini, a kan kafirai, mai tsanani.  
 

 

Manzon Allah Na Wa’adi 

 

[25:27] Kumar akwai ranar da azzalumi zai ciza hannayensa (cikin takaici) 

yana cawa, "Ya kaitona, ina ma da a ce na bi hanya tare da Manzo. 

 

*25:27-30 Ita ma wannan ayah tana da alaqa da manzon Allah na Wa’adi 

wanda sunansa ne aka yi laqani ta hayayar shifran riyadiyah a cikin Alqur’ani 

a matsayin “Rashad Khalifa.” To, idan muka rubuta nauyin abjad na sunan 

“Rashad” (505), muka bi da abjad na sunan “Khalifa” (725), mu bi kuma da 

lambar wannan Surah (25), sa’annan da ayah 27, 28, 29, da 30, jimlan 

lambar (5057252527282930) ninki ne na 19 (dubi shafi 2 & 26 saboda qarin 

bayani). Annabi Muhammad shi ma zai fadi irin wannan magana kamar a 

cikin 25:30 a ranar hisabi.  
 

 

[25:28] "Ya kaitona, ina ma ce dai ban riqi wane aboki ba.  

 



 

[25:29] "Ya batar da ni daga tunatarwa a bayan zo mini. Lalle ne, shaidan 

ya kasance mai saki ne ga mutum.  
 

 

[25:30] Kuma Manzo zai ce, "Ya Ubangijĩna, Lalle mutanena sun ya da 

wannan Alqur’ani" 

 

*25:27-30 Ita ma wannan ayah tana da alaqa da manzon Allah na Wa’adi 

wanda sunansa ne aka yi laqani ta hayayar shifran riyadiyah a cikin Alqur’ani 

a matsayin “Rashad Khalifa.” To, idan muka rubuta nauyin abjad na sunan 

“Rashad” (505), muka bi da abjad na sunan “Khalifa” (725), mu bi kuma da 

lambar wannan Surah (25), sa’annan da ayah 27, 28, 29, da 30, jimlan 

lambar (5057252527282930) ninki ne na 19 (dubi shafi 2 & 26 saboda qarin 

bayani). Annabi Muhammad shi ma zai fadi irin wannan magana kamar a 

cikin 25:30 a ranar hisabi.  

  
 

 

[25:31] Kuma kamar haka ne, Muka sanya maqiya daga masu laifi ga 

kowane Annabi. Ubangijinka Ya isa ga zama Mai Shiryarwa, kuma Mai 

taimako.  
 

 



 

[25:32] Wadanda suka kafirta sun ce, "Don me ba a saukar da Alqur’ani jimla 

guda ba?"  Kazalika, mun sauko shi a hankali a jere, domin mu qarfafa shi a 

cikin ‘fu’adar’ zuciyarka. Mun karanta shi a cikin wata tsarin bi da bi.  
 

 

Hujjar Allah Mai Nauyi Ne 

 

[25:33] Kowane irin gardama su ka zo da shi, za mu baka gaskiya, da mafi 

kyan fahimta.  
 

 

[25:34] Wadanda za tara su a kan tilas, zuwa ga Jahannama, su ne suka 

kasance a matsayi mafi muni, kuma mafi bacawa ga hanya. 

  
 

 

[25:35] Kuma Mun bai wa Musa Littafi, kuma Muka sanya dan'uwansa 

Haruna,  ya zama masa mataimaki.  
 



 

[25:36] Sai Muka ce, "Ku tafi, ku biyu, zuwa ga mutanen nan wadanda suka 

qaryata ayoyinMu," sa’annan, Muka rusa su, rusawa ka-kaf.  

 

 

[25:37] Haka kuma mutanen Nuhu, a lokacin da suka qaryata Manzanni, 

Muka nutsar da su, kuma Muka sanya su wata aya ga mutane, Mun shirya 

wa azzalumai azaba mai radadi.  

 

 

[25:38] Da Adawa da Samudawa, da mutanen Rassi, da wadansu 

al'ummomi, a tsakanin wannan, masu yawa. 

  

 

[25:39] Kowannensu Mun buga masa misalai, gabanin mu halakar da su.  
 

 

[25:40] Kuma sun wuce (in da suka ga) alqaryar nan wadda aka yi wa 

ruwan azaba (ludu). Shin, ba su gan ta ba ne? Haqiqanin magana ita ce, ba 

su yin imani da tayarwa.  
 



 

Sheqyanci Ga Manzanni 

 

[25:41] Kuma da suka gan ka, sai sun yi maka sheqyanci: (suna cewa) 

"Shin, wannan ne wanda ALLAH Ya aiko, Manzo?  
 

 

[25:42] "Ya yi kusa ya ɓatar da mu daga Ubangijinmu, in ba domin mun yi 

haquri a kansu ba.” Lalle kuwa za su sani, a lokacin da suka ga azaba, su 

wane ne mafi bacewa ga hanya. 

  

 

Ezza Abin Bautawa 

 

[25:43] Shin, ko ka ga wanda son zuciyarsa shi ne UbangiJinsa? Shin, to, kai 

ne ke kasancewa mai tsaro a kansa?  

 

 

[25:44] Ko kana zaton cewa mafi yawansu suna ji, ko fahimta? Su kamar 

dobbobin gida suke; A'a, sun fi bacewa ma ga hanya.  
 



 

Albarkatai Daka Allah Babu Iyaka 

 

[25:45] Shin, ba ka gani ba yadda Ubangijinka, Ya tsara inuwa? Kuma idan 

Ya so, da sai Ya bar ta tsaye cif, sa'an nan da mun tsara rana daidai da shi. 

  
 

 

[25:46] Mun tsara shi ya gudana a hankali.  
 

 

[25:47] Shi ne wanda Ya sanya maku dare ya zama tufa, domin ku yi barci 

don hutuwa. Kuma Ya yi yini ya zama lokacin tashiwa. 

  
 

 

[25:48] Kuma Shi ne Ya aika iskokin bishara na rahamarSa, kuma Muka 

saukar da ruwa mai tsarkakewa daga sama. 

  
 



 

[25:49] Da shi, Muke rayar da matacce qasa, kuma Mu shayar da 

halittunmu - dabbodi da mutane masu yawa. 

  
 

 

[25:50] Kuma Mun sarrafa shi a tsakaninsu cikin daidan ma’auni, domin su 

yi tunani. Sai dai mafi yawan mutane sun lazamci kan kafirci.  

 

 

[25:51] Kuma da Mun so, da Mun aika da mai gargadi a ciƙin kowace 

alqarya. 

 

  

 

25:52] Saboda haka kada ka yi da’a ga kafirai, ka yaqe su da shi, babban 

yaqi. 

  
 

 

[25:53] Kuma Shi ne Ya saki tekuna biyu (masu aukuwa gaba daya); daya 

mai kyau na sha, alhali kuwa daya gishiri ne gurbatacce. Sai kuma Ya raba 

su da wani shamaki a tsakaninsu da wata hananiyar kariya (garwayewa).  
 



 

[25:54] Kuma Shi ne Ya halitta mutum daga ruwa, sai Ya sanya shi nasaba 

da surukuta. Ubangijinka Ya kasance Mai ikon yi.  
 

 

[25:55] Amma duk da haka, sun dage da bauta wa, baicin ALLAH, abin da 

ba ya amfanin su, kuma ba ya cutar su. Lalle ne, kafiri ya kasance mai 

taimakon (Shaiɗan) a kan UbangijinSa. 

  

 

[25:56] Mun aika ka a matsayin mai bayar da bishara, kuma mai gargadi.* 

 

*25:56 Darajan Abjad sunan “Rashad Khalifa” (1230), tare da lamban surah 

da ayah (25+56) zai ba da jimlar 1230+25+56=1311=19x69. 

  
 

 

[25:57] Ka ce, "Ban tambaye ku wata ijara ba. Abin da kawai ni ke nema shi 

ne in taimaka wa wanda yake so, ya sami hanya zuwa ga Ubangijinsa."  
 



 

Annabawa Da Waliyai Sun Mutu 

 

[25:58] Kuma ku dogara a kan Rayayye - wanda ba Ya mutuwa - kuma ku 

yi maSa tasbihi da godiya. Shi Masani ne ga laifuffukan bayinSa. 

  
 

 

[25:59] Wanda Ya halitta sammai da qasa da abin da ke tsakaninsu, a cikin 

ranaku shida, sa'an nan Ya daidaitu a kan Al'arshi. Mai rahamah; sai ka 

tambaya game da Shi wadanda suka yi zurufi cikin ilmi. 

  
 

 

Butulun Mutane 

 

[25:60] Idan aka ce masu, "Ku yi sujadah ga Mai rahamah." Sai su ce, 

"Mene ne Mai rahamah? Ashe za mu yi sujadah ga abin da kuke umurnin 

mu?" Kuma wannan yana qara masu qyama ne kawai.  
 



 

[25:61] Albarka ta tabbata ga Wanda Ya sanya jeri (na tafiyar taurari) a 

cikin sama, kuma Ya sanya fitila da wata mai haskakewa a cikinta.  

  
 

 

[25:62] Kuma Shi ne wanda Ya sanya dare da yini suna sauyawa: wani ayah 

ga wanda yake son ya yi tunani, ko kuwa ya yi godiya.  
 

 

Halaye Na Salihai 

 

[25:63] Kuma bayin Mai rahamah su ne wadanda suke takawa a hankali a 

kan qasa, kuma idan jahilai sun yi masu magana, sai su ce, Salama 

(maganar zaman lafiya). 

 

 

  

 

[25:64] Kuma idan suna kadaita da dare, suna masu sujadah da tsayi a 

wurin Ubangijinsu. 

  
 



 

[25:65] Kuma suna cewa, "Ubangijinmu, Ka kiyayemu ga azabar 

Jahannama; Lalle ne, azabarta mumuna ce.  
 

 
 

[25:66] "Ita ce, mumunar wurin zama; mumunar makoma."  
 

 

[25:67] Kuma idan sun bayar, ba su yin barna, kuma ba su yin maqo; suna 

bayarwa a cikin matsakaitawa.  
 

 

[25:68] Kuma ba su kiran wani ubangiji tare da ALLAH, kuma ba su kashe 

kowa - saboda ALLAH Ya haramta – sai dai da hakki. kuma ba su yin zina. 

Wadanda suka aikata wadannan laifuka, sai sun biya. 

  
 

 

[25:69] Za ribanya masu azaba a Ranar Alqiyamah, Kuma su tabbata a 

cikinta a wulakantacce.  
 



 

[25:70] Sai wanda suka tuba, kuma suka yi imani, kuma suka aikata ayyuka 

na qwarai. To, wadancan ALLAH Yana musanya miyagun ayyukansu da 

masu kyau. ALLAH Ya kasance Mai gafara, Mafi jin qai.  

 

 

[25:71] Wadanda suka tuba, kuma suka aikata ayyuka na qwarai, to, 

ALLAH Yana kabar tubarsu; cikaccen tuba.  
 

 

Sauran Halayen Salihai 

 

[25:72] Kuma ba su yin shaidar zur. kuma idan suka gamu da maganar 

banza, sai su yi biris da ita.  
 

 

[25:73] Kuma idan an tunatar da su da ayoyin Ubangijinsu, ba su mayar da 

su kamar suna kurame da makafi.  
 

 

[25:74] Kuma sukan ce "Ubangijinmu, Ka sanya matanmu da zuriyarmu, su 

zama hanyan jin dadi gare mu, kuma Ka sanya mu sahun gaba ga taqawa."  



 

 

[25:75] Wadannan ne wanda suka kai ga samun Aljannah, sabada haqurin 

da suka yi; za yi masu marahaba a cikinta da gaisuwan murna da aminci.  
 

 
 

[25:76] Suna madauwama a cikinta; wannan ne makoma mai kyau; da 

zama matabbaci.  
 

 
 

[25:77] Ka ce, "Ubangijina ba Ya kula da ku in ba domin addu'arku ba. To, 

amma idan kun qaryata, kuna da sakamako mai malizimci."  

 
 


